
Nd. 189. Frumvarp til laga fl51. mál]
um breyting á lögum nr. 115 19. nóv. 1936, um þingsköp Alþingis.

Flm.: Vilmundur Gylfason, Jóhanna Sigurðardóttir, Ágúst Einarsson,
Sighvatur Björgvinsson.

1. gr.
2. málsgr, 36. gr. laganna orðist svo:
Ráðherrar mega taka til máls svo oft sem þeim þykir þurfa, til jafns við aðra

þingmenn. Ráðherrar skulu njóta forgangs til að svara spurningum eða bera af sér
ámæli, en þó aðeins í þrjár mínútur eða skemur hvert sinn.

2. gr.
Lög þessi öðlast þegar gildi.

Greinargerð.

Þetta frumvarp er sett fram til þess að tryggja jafnrétti þingmanna i ríkari
mæli en nú er. Gert er ráð fyrir því, að bó svo þingmenn séu ráðherrar skulu þeir
ekki njóta eins mikilla forr-éttinda að því er ræðutíma varðar og þeir nú gera. Þó
er gert ráð fyrir því, að ráðherrar njóti þeirra forréttinda að geta hvenær sem er kvatt
sér hl.ióðs og vera þá næstir á dagskrá til þess að svara spurningum eða bera af sér
ámæli.

Flutningsmenn telja, að bæði samkv. þingsköpum og samkv. hefð njóti ráðherrar
nú of mikilla forréttinda. Slík forréttindi séu til þess fallin að auka mjög hlut fram-
kvæmdavaldsins á kostnað löggjafarvaldsins. Þessari þróun er reynt að snúa við
að nokkru með flutningi þessa frumvarps.

Á það skal lögð áhersla, að réttur ráðherra er hvergi meiri en annarra þing-
manna, til dæmis við útvarpsumræður. Þar er réttur þeirra sem hvers annars þing-
manns, en ekki meiri.

Frá sjónarhorni þingræðis og þingsögu er óeðlilegt, að einn hópur þingmanna
hafi meiri ræðutíma og rýmri heldur en annar á Alþingi. Ráðherrar eru fyrst og
fremst sveit manna og kvenna, sem löggjafarvaldið hefur kosið til þess að fram-
kvæma þær lagareglur, sem Alþingi kann að setja hverju sinni.

Eins má gera ráð fyrir, að þessi breyting flýti umræðum og geri þær efnismeiri
en þær hafa verið nú um nokkurt skeið.


